
Bab 1

Pengenalan

Malaysia adalah sebuah negara yang unik dari segi seni budayanya. Malaysia 

kaya dengan warisan seni melayu tradisional yang masih kekal hingga ke hari ini. 

Menurut kamus Dewan, seni didefinisikan sebagai karya (sajak, tulisan, gurindam, 

seloka, dan sebagainya). Manakala kesenian bermaksud perihal seni yang berkaitan 

dengan keindahan atau kehalusan.

Negara kita Malaysia mempunyai pelbagai jenis kumpulan etnik dan suku kaum, 

maka dengan itu juga muzik tradisional yang terdapat di negara kita Malaysia wujud 

dalam pelbagai bentuk atau jenis. Agak sukar bagi kita untuk mengetahui serta 

mengecam asal usul muzik tradisional sesuatu kumpulan atau suku kaum jika tidak 

mengenalinya terlebih dahulu.

Warisan sejarah budaya tanah air banyak meninggalkan kesan dan mempengaruhi 

cara hidup sesebuah masyarakat. Ada diantara peninggalan warisan ini menjadi seni 

tradisi masyarakat hingga ke hari ini. Sebagai contoh, muzik dan rakyat pribumi telah 

wujud sebelum kedatangan Portugis, Belanda dan British. Walaupun kesenian tradisional 

berkembang dalam lapisan masyarakat yang berlainan, mereka tetap mempunyai 

beberapa ciri yang sama.

